

[image: ]



ARABAKO LURRALDE HISTORIKOKO 2023. URTERAKO AURREKONTUA GAUZATZEKO ABENDUAREN 20KO 23/2022 FORU ARAUA ALDATZEN DUEN FORU ARAU PROIEKTUA

ZIOEN ADIERAZPENA

Arabako Lurralde Historikoko 2023. urterako aurrekontua gauzatzeko abenduaren 20ko 23/2022 Foru Arauak 28. artikuluaren bat eta bi zenbakietan xedatzen du foru sozietate publikoen eta foru fundazioen 2023. urterako aurrekontu plantillak Arabako Lurralde Historikoaren ekitaldi horretarako Aurrekontu Orokorretako «Langileen eranskinetan» agertzen direnak direla, eta muga jakin bat dutela. Eta muga hori lan kontratudun langile finkoen plazen guztizko agregatuari eta foru sektore publikoa osatzen duten erakunde guztiei dagokiela ulertuko da.
Bestalde, bosgarren apartatuak honako hau ezartzen du:
“5. Bi apartatuko muga ez da aplikatuko INDESA 2010 SL foru sozietate publikoak bere helburu soziala garatzearren ekoizpen taldeko langile lan kontratudunen lau plaza sortzean, Kalkulugunea SA foru sozietate publikoak bi plaza sortzean, Araba Garapen Agentzia SA foru sozietate publikoan plaza bat sortzean, ez eta  Fundación Vitoria – Gasteiz, Araba Mobility Lab Fundazioa izeneko foru fundazioan hiru plaza sortzean ere”.
 INDESA 2010 SL foru sozietate publikoari dagokion memoriak, zeina Arabako Lurralde Historikoaren 2023ko ekitaldirako Aurrekontuetan sartuta baitago, langile gastuei dagokienez, aurreikusten du sozietatearen egiturazko plantillan bost langileko gehikuntza garbia egitea, buruen lanpostuei eta administrazio arloko lanpostuei dagokiena, eta bidezkoa da horietatik lau sortzeko baimena ematea.
Bestalde, xede sozialari lotutako ekoizpen plantillan lanpostu bat sortzea proposatzen da. Horri dagokionez, langile horiek, historikoki, ez dute mugarik izan kopuruari dagokionez.
Hala ere, eta aurretik azaldutakoaz bestela, abenduaren 20ko 23/2022 Foru Arauaren 28. artikuluaren bosgarren apartatuaren indarreko idazketaren arabera, INDESA 2010 SL sozietate publikoak 2023ko ekitaldian bere ekoizpen plantillan soilik lau lanpostu garbi sortzeko baimena du, eta egiturazko plantillan, aldiz, ez du lanpostu bat bere ere sortzeko baimenik; beraz, arauaren testu artikulatua eta memoria, biak ere Lurralde Historikoaren aurrekontuak osatzen dituztenak, argi eta garbi kontraesanean daude, transkripzio ofimatikoan izandako akats baten ondorioz.
 Gauzak horrela, egokia da Arabako Lurralde Historikoaren 2023rako Aurrekontua Gauzatzeari buruzko abenduaren 20ko 23/2022 Foru Arauaren 28. artikuluaren bosgarren apartatuaren testua aldatzea, testuak zehatz-mehatz jaso dezan arautzen duen gaiari dagokionez zer egin nahi den.
Artikulu bakarra. Aldatu egiten da Arabako Lurralde Historikoko 2023. urterako aurrekontua gauzatzeko abenduaren 20ko 23/2022 Foru Arauaren 28. artikuluaren bosgarren apartatua, eta honela idatzita geratzen da:

“5.  Bi apartatuko muga ez da aplikatuko INDESA 2010 SL foru sozietate publikoak egiturazko plantillan langile lan kontratudunen lau plaza eta sozietatearen helburu soziala garatzearren ekoizpen taldeko langile lan kontratudunen plazak sortzean, Kalkulugunea SA foru sozietate publikoak bi plaza sortzean, Araba Garapen Agentzia SA foru sozietate publikoan plaza bat sortzean, ez eta  Fundación Vitoria – Gasteiz, Araba Mobility Lab Fundazioa izeneko foru fundazioan hiru plaza sortzean ere”.
AZKEN XEDAPENA
Foru arau hau ALHAOn argitaratu eta hurrengo egunean jarriko da indarrean.

